
 

 

ᓯᑎᑉᐱᕆ 25, 2020    
 
ᑭᐅᕋᓐ ᑎ. ᑳᔅᑐᕈ 
ᑐᑭᒧᐊᒃᑎᑦᑎᔨ 
ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  
ᑎᑎᖅᑲᖃᐅᑖ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  
X0B 0C0   
 
ᓇᑦᓯᐅᔾᔭᐅᔪᖅ ᖃᕆᑕᐅᔭᒃᑯᑦ ᐅᕗᖓ:  
 
ᐱᔾᔪᑎᓕᒃ: ᑭᐅᔾᔪᑦ ᐋᖅᑭᒋᐊᖅᑕᐅᓯᒪᓪᓗᓂ ᐱᓕᕆᐊᖑᔪᒪᔪᒧᑦ, ᖃᐅᔨᓇᓱᐊᕐᐸᓪᓕᐊᑎᓪᓗᒋᑦ, ᐊᒻᒪ ᑐᒃᓯᕋᕈᑦ 
ᑐᑭᓯᒋᐊᒃᑲᓐᓂᕈᑎᒃᓴᓂᒃ ᕿᒥᕐᕈᔭᐅᑎᓪᓗᒋᑦ ᐋᒡᓃᑯ ᐄᒍᓪ ᐅᔭᕋᑦᑕᕆᐊᕐᕕᓖᑦ 2020 ᐃᒥᕐᒥᒃ ᓱᕉᓕᕐᑐᒥᒃ 
ᑯᕕᑦᑕᕈᑎᒋᒐᔭᕐᑕᖏᓐᓂᒃ ᐃᒫᓄᑦ ᐱᓕᕆᐊᒃᓴᒥᓄᑦ ᑐᒃᓯᕋᕈᑎᑦ 
 

ᑎᑎᖅᑲᑦ ᒥᔅ. ᑳᔅᑐᕈᒧᑦ,  

ᓄᓇᕗᑦ ᑐᙵᕕᒃ ᑎᒥᖓ (ᑐᙵᕕᒃᑯᑦ) ᐅᖃᐅᓯᒃᓴᖃᕐᒪᑕ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 
ᒫᓐᓇᕋᑖᖑᔪᔪᖅ ᐱᔭᕇᔭᐃᒍᑎᒋᔪᔭᖏᓐᓄᑦ ᐱᓕᕆᐊᒃᓴᕆᔭᐅᔫᑉ ᐸᕐᓇᒍᑕᐅᓯᒪᓂᖓᓄᑦ, 
ᖃᐅᔨᓇᓱᐊᕐᕕᖃᕐᐸᓪᓕᐊᒍᑎᓄᑦ, ᐊᒻᒪᓗ ᑐᒃᓯᕋᕐᕕᐅᑎᓪᓗᒋᑦ ᑐᑭᓯᒃᑲᓐᓂᕆᐊᕈᒪᔾᔪᑎᓂᒃ ᐅᔭᕋᑦᑕᕆᐊᑦ 
ᐃᒥᕐᒥᒃ ᓱᕉᓕᕐᑐᒥᒃ ᑯᕕᑦᑕᕈᑎᒋᒐᔭᕐᑕᖏᓐᓂᒃ ᑕᕆᐅᒧᑦ ᐱᓕᕆᔾᔪᑎᒋᔪᒪᔭᖏᑦ.  

ᑐᙵᕕᒃᑯᑦ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᐋᖅᑭᒋᐊᕐᑎᑦᓯᖁᔨᒐᓗᐊᖅᐳᑦ ᑭᒥᕐᕈᔭᐅᓂᒃᓴᓄᑦ 
ᑲᒪᕙᓪᓕᐊᒍᑎᒃᓴᓂᒃ. ᖃᐅᔨᒪᒐᑦᓯ, ᐋᒡᓃᒃᑯ ᐄᒍ ᐅᔭᕋᑦᑕᕆᐊᕐᕕᓖᔨᑦ ᐋᖅᑭᒋᐊᖅᓯᔪᒻᒪᑕ ᐊᑦᑐᐃᒍᑎᓂᒃ 
ᓇᓗᓇᐃᖅᓯᒍᑎᓄᑦ ᐃᓚᓯᒋᐊᕈᑎᓂᒃ ᑕᐃᒪᓐᓇ ᑐᓂᔭᐅᓯᒪᒻᒪᑕ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᓯᔾᔨᑭᑕᐃᓐᓇᕐᓂᖓᓄᑦ ᐊᒻᒪ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᕿᔾᔪᑎᒋᓯᒪᒻᒪᒋᑦ ᑖᒃᑯᐊ 
ᐋᒡᓃᑯ ᐄᒍᓪ ᐅᔭᕋᑦᑕᕆᐊᕕᓖᑦ ᓇᓗᓇᐃᖅᓯᖁᔭᐅᓪᓗᑎᒃ ᐱᓕᕆᐊᒃᓴᒥᓐᓄᑦ ᐸᕐᓇᓯᒪᒍᑎᖏᓐᓂᒃ. 
ᓄᓇᕗᖕᒥ ᐊᕙᑎᓕᕆᔨᒃᑯᑦ ᐊᑐᐃᓐᓇᕈᐃᑕᐅᓐᓇᔪᒻᒪᑕ ᑭᖑᓪᓕᖅᐹᓂᒃ ᐱᓕᕆᐊᕆᔭᒃᓴᓄᑦ ᐸᕐᓇᒍᑎᓂᒃ 
ᓯᑎᑉᐱᕆ 22, 2020-ᒥ.  ᑖᓐᓇ ᑭᖑᓪᓕᖅᐹᖅ ᐱᓕᕆᐊᒃᓴᓄᑦ ᐸᕐᓇᒍᑦ ᐱᖃᓯᐅᔾᔨᓯᒪᒻᒪᑦ ᐱᒻᒪᕆᐊᓗᖕᓂᒃ 
ᓄᑖᓂᒃ ᐃᓚᓕᐅᑎᔪᓂᒃ ᐊᒻᒪ ᐋᒡᓃᑯᓪ ᐄᒍᓪ ᐅᔭᕋᑦᑕᕆᐊᕕᓖᑦ ᑐᓂᓯᓯᒪᒐᑎᒃ ᓈᖕᒪᒃᑐᓂᒃ 
ᑐᑭᓯᐅᒪᐅᑎᒃᓴᓂᒃ ᐊᑦᑐᐃᑐᐃᓐᓇᕆᐊᖃᓐᓂᖏᓐᓄᑦ ᑖᒃᑯᐊ ᓄᑖ ᐃᓚᓕᐅᓯᒪᔪᑦ. 

ᑐᙵᕕᒃᑯᑦ ᓈᖕᒪᒃᓴᓗᐊᙱᒻᒪᑕ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖓᕙᕆᐊᖅᑎᑦᑎᒃᑲᓂᕐᓯᒪᒋᒻᒪᑕ 
ᓯᑎᑉᐱᕆ 25 ᐃᓱᓕᒃᕕᒃᓴᖓᓂᒃ ᑐᓂᓯᓯᒪᕕᐅᔭᕆᐊᓕᐅᑉ ᑐᒃᓯᕋᖅᓯᒪᔪᖃᖅᑎᓪᓗᒍ ᑐᑭᓯᒋᐊᒃᑲᓐᓂᕈᑎᓂᒃ, 
ᓄᓇᖅᑲᑎᒌᑦ ᐊᒻᒪ ᐃᓄᐃᑦ ᐅᖃᐅᓯᒃᓴᖃᖅᑐᑦ ᐅᓪᓗᓂ ᐱᖓᓱᐃᓐᓇᑯᓗᖕᓂᒃ ᑭᐅᕕᒃᓴᖅᑲᖅᑎᑕᐅᔪᑦ 
ᑭᖑᓪᓕᖅᐹᓄᑦ ᐱᓕᕆᐊᒃᓴᕆᔭᐅᔫᑉ ᐸᕐᓇᒍᑕᐅᓯᒪᓂᖓᓄᑦ. ᐃᓄᐃᑦ ᐱᖃᑕᐅᔪᓐᓇᕐᓂᐊᕈᑎᒃ ᑕᒪᒃᓱᒧᖓ 
ᑲᒪᕙᓪᓕᐊᒍᑕᐅᔪᒧᑦ ᐱᕕᒃᓴᑭᕝᕕᖃᕐᑕᑎᑕᐅᔭᕆᐊᖃᙱᒃᑲᓗᐊᕐᒪᑕ ᐋᒡᓃᑯ ᐄᒍᓪ ᐅᔭᕋᑦᑕᕆᐊᕕᓖᑦ 
ᐸᕐᓇᓯᒪᑦᑎᐊᖏᓗᐊᕐᓂᖏᓐᓄᑦ ᓴᓇᔭᐅᕙᓪᓕᐊᑎᓪᓗᒋᑦ ᐱᓕᕆᐊᒃᓴᓄᑦ ᐸᕐᓇᒍᑏᑦ. 
ᐃᓱᓕᒃᕕᖃᕆᐊᖃᖅᑎᑕᐅᓂᖓ ᐅᖓᕙᕆᐊᖅᑕᐅᒐᔭᕐᒪᑦ ᑐᑭᓯᒋᐊᒃᑲᓐᓂᕈᑎᓂᒃ ᑐᒃᓯᕋᖅᑐᖃᖅᑎᓪᓗᒍ 
ᐃᓄᐃᑦ ᓈᖕᒪᒃᑐᒥᒃ ᐃᓱᒪᒃᓴᓯᐅᕐᕕᖃᕈᓐᓇᖁᓪᓗᒋᑦ ᑭᖑᓪᓕᕐᐹᓂ ᐸᕐᓇᒍᑎᓄᑦ ᐊᒻᒪ 
ᐱᔭᕇᔭᐃᔪᓐᓇᕐᕕᖃᓪᓗᑎᒃ ᑐᑭᓯᒋᐊᒃᑲᓐᓂᕈᒪᑎᒥᓂᒃ ᑐᒃᓯᕋᖅᑎᓪᓗᒋᑦ. ᐊᒡᒋᓯ 27-ᒥ ᖃᐅᔨᒃᑲᐃᒍᑎᓂ, 



ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᔭᐃᓯᒪᔪᒻᒪᑕ ᐱᔭᕐᓂᖏᑦᑐᓂᒃ ᕿᒥᕐᕈᕙᓪᓕᐊᒍᑏᑦ 
ᐱᕕᒃᓴᖃᕐᕕᒃᓴᒫᖑᒻᒪᑕ ᓇᓗᓇᐃᔭᕐᓯᒪᑦᑎᐊᖅᑐᓂᒃ ᕿᒥᕐᕈᓂᐊᕐᓗᑎᒃ  ᐊᑦᑐᐃᒍᓐᓇᕐᑐᓂᒃ ᓇᓗᓇᐃᕈᑎᓂᒃ 
ᐃᓚᓕᐅᑎᔭᐅᓯᒪᔪᓂᒃ ᐅᔾᔨᑐᑦᑎᐊᕐᑕᐅᓂᐊᕐᒪᑕ ᐱᐅᒐᓗᐊᕐᒪᖔᑖ ᑐᑭᓯᓯᒪᒍᑎᑦ ᑐᓂᔭᐅᔪᑦ ᐋᒡᓃᑯᓪ ᐄᒍᓪ 
ᐅᔭᕋᑦᑕᕆᐊᕐᕕᓕᖕᓂᑦ. ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᖓᒃᑰᕋᔭᕐᓂᖏᓐᓂᒃ ᐋᖅᑭᒃᓯᒪᔭᖏᑦ 
ᐋᖅᑭᒋᐊᖅᑕᐅᖃᑦᑕᕆᐊᓖᑦ ᐱᕕᖃᕈᓐᓇᖁᓪᓗᒋᑦ ᐅᔾᔨᑐᑦᑎᐊᕈᓐᓇᕋᔭᕐᒪᑕ.  

ᐊᒻᒪᓗ ᓱᓕ, ᑐᙵᕕᒃᑯᑦ ᖃᐅᔨᒪᒻᒪᑕ ᓄᓇᖅᑲᑎᒋᔭᐅᔪᓂᒃ ᓈᖕᒪᓴᙱᑦᑐᓂᒃ ᐋᒡᓃᑯᓪ ᐄᒍᓪ 
ᐅᔭᕋᑦᑕᕆᐊᕐᕕᓖᑦ ᖃᐅᔨᓇᓱᐊᕐᐸᓪᓕᐊᒍᑎᖏᓐᓂᒃ ᐱᓪᓗᒍ ᐱᓕᕆᐊᒃᓴᕆᔭᐅᔪᒪᔪᑦ. ᐃᓱᒪᒋᓗᒋᑦ ᑖᒃᑯᐊ 
ᑭᖑᓪᓕᕐᐹᑦ ᐱᓕᕆᐊᒃᓴᓄᑦ ᐸᕐᓇᒍᑎᑦ ᐃᓂᕐᑕᐅᔪᒻᒪᑕ ᓯᑎᑉᐱᕆ 22-ᒥ, ᑐᙵᕕᒃᑯᑦ ᐃᓚᐅᖁᔨᒐᓗᐊᕐᐳᑦ 
ᐋᒡᓃᑯ ᐄᒍᓪ ᐅᔭᕋᑦᑕᕆᐊᕐᕕᖁᑎᓕᖕᓂᒃ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂ 
ᑐᑭᓯᑎᑦᑎᒋᐊᓛᕐᑎᓪᓗᒋᑦ ᑭᐅᖃᑦᑕᕈᓐᓇᓂᐊᕐᒪᑕ ᐊᐱᖅᑯᑕᐅᔪᓂᒃ ᓄᓇᖅᑲᑎᒌᓄᑦ ᐱᓪᓗᒋᑦ ᐃᓂᕐᑕᐅᓯᒪᔪᑦ 
ᐱᓕᕆᐊᒃᓴᓄᑦ ᐸᕐᓇᒍᑏᑦ. ᐊᓯᐊᒍᖔᖅᑕᐅᖅ ᐋᒡᓃᑯ ᐄᒍᓪ ᐅᔭᕋᑦᑕᕆᐊᕐᕕᖁᑎᓖᑦ ᓄᓇᓕᓐᓂᑦ 
ᖃᐅᔨᓇᓱᐊᕐᕕᖃᕆᐊᖃᕆᕗᑦ ᑭᖑᓪᓕᖅᐹᑦ ᐱᓕᕆᐊᒃᓴᓄᑦ ᐸᕐᓇᒍᑎᑦ ᐱᓪᓗᒋᑦ.  

ᑐᙵᕕᒃᑯᑦ ᖃᐅᔨᒪᒋᕗᑦ ᐃᓚᒋᔭᐅᔪᓄᑦ ᑮᓇᐅᔭᖃᕈᑎᑦ ᐱᒻᒪᕆᐅᓂᖓᓂᒃ ᐱᖃᑕᐅᑦᑎᐊᖁᓪᓗᒋᑦ ᐃᓄᐃᑦ 
ᕿᒥᕐᕈᓂᕐᒥᒃ ᑲᒪᕙᓪᓕᐊᑎᓪᓗᒋᑦ. ᐱᖃᑕᐅᔪᓄᑦ ᑮᓇᐅᔭᖃᕈᑎᓂᒃ ᑐᒃᓯᕋᕈᑕᑦ 
ᒐᕙᒪᒃᑯᓪᓗ−ᓄᓇᖃᖅᑳᖅᓯᒪᔪᓪᓗ ᐱᓕᕆᖃᑎᒌᓐᓂᖏᑦ ᐊᒻᒪ ᐃᓄᓕᕆᔨᑐᖃᒃᑯᑦ ᐅᑭᐅᖅᑕᖅᑐᒥ 
ᐱᖃᑕᐅᔪᓄᑦ ᑮᓇᐅᔭᖃᖅᑎᑦᑎᒍᑎᓄᑦ ᐱᓕᕆᐊᖏᑦ ᐱᔭᐅᔭᕆᐊᖃᓕᔪᕗᑦ ᓯᑎᑉᐱᕆ 11-ᒥ, ᐊᒻᒪ ᒫᓐᓇᒧᑦ 
ᓱᓕ ᓇᓗᓇᖅᑐᖅ ᑖᒃᑯᐊ ᑮᓇᐅᔭᖃᕈᑎᒃᓴᑦ ᖃᖓᒃᑯᑦ ᐊᑐᐃᓐᓇᐅᓕᓛᕐᒪᖔᑖ ᓈᖕᒪᒋᔭᐅᓯᒪᔪᓄᑦ 
ᑐᒃᓯᕋᕐᓯᒪᔪᓄᑦ. ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᖓᒃᑯᑦ ᓇᓗᓇᐃᕐᓯᒪᔭᖏᑦ 
ᐋᖅᑭᒋᐊᖅᑕᐅᔭᕆᐊᓖᑦ ᓈᖕᒪᒃᑐᒥᒃ ᐱᕕᖃᕈᓐᓇᓂᐊᕐᒪᑕ ᐊᖏᖅᑕᐅᓯᒪᔪᑦ ᑐᒃᓯᕋᕈᑎᓕᐅᕐᓯᒪᔪᑦ ᑖᒃᑯᓂᖓ 
ᑮᓇᐅᔭᖃᕈᑎᓂᒃ ᐊᒻᒪ ᐱᔭᕇᔭᕐᓯᒪᑦᑎᐊᕈᓐᓇᓂᐊᕐᒪ ᑭᖑᓂᐊᒍᑦ ᑲᒪᒋᔭᐅᔪᒃᓴᓄᑦ ᕿᒥᕐᕈᓂᐊᕐᑎᓪᓗᒋᑦ.  

ᑭᖑᓪᓕᕐᐹᕆᓕᕐᓗᒍ, ᑐᙵᕕᒃᑯᑦ ᐃᒪᓐᓇᐃᖁᔨᕗᑦ ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᕿᒥᕐᕈᓂᖃᓐᓂᐊᑎᓪᓗᒋᑦ ᑲᒪᖃᑎᖃᖃᑦᑕᕐᐸᑕ ᓄᓇᕗᖕᒥ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᒃ ᒪᓕᓪᓗᒋᑦ 
ᓄᓇᕗᖕᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ/ᓄᓇᕗᖕᒥ ᐃᒪᓕᕆᔨᒃᑯᑦ ᑲᑎᒪᔨᖏᑕ ᑲᒪᖃᑎᒌᓪᓗᑎᒃ 
ᐋᖅᑭᒃᓯᒪᐅᑎᖏᓐᓂᒃ ᑕᒪᓐᓇ ᕿᒥᕐᕈᓂᐅᓂᐊᖅᑐᖅ ᐱᔾᔪᑎᖃᕐᒪ ᓄᓇᕗᖕᒥ ᐃᒪᓕᕆᔨᒃᑯᑦ ᑲᑎᒪᔨᖏᑕ 
ᕿᒥᕐᕈᓂᒃᓴᖏᓐᓂᒃ ᖁᕕᑎᑕᐅᔪᓂᒃ ᑕᓯᐊᓘᖕᒧᑦ. ᑲᒪᖃᑎᒌᒃᑯᑎᒃ ᑐᑭᓯᓯᒪᑦᑎᐊᖃᑎᒌᓐᓂᕐᓴᐅᔪᓐᓇᕐᒪᑕ 
ᐸᕐᓇᒍᑎᓕᒫᖓᓂᒃ ᐋᒡᓃᑯ ᐄᒍᓪ ᐅᔭᕋᑦᑕᕆᐊᕕᖁᑎᓖᑦ ᐱᓕᕆᐊᕆᔪᒪᔭᖏᓐᓂᒃ, 
ᐊᑦᑐᐃᑐᐃᓐᓇᕆᐊᖃᓐᓂᖏᓐᓂ ᐊᒻᒪ ᐊᑦᑐᐃᓗᐊᕐᑕᐃᓕᒪᒍᑕᐅᔪᓐᓇᕐᑐᓂᒃ.  

ᐃᓱᒪᒋᓪᓗᒍ ᐱᕕᒃᓴᑭᑦᑎᑕᐅᓂᕗᑦ ᑭᐅᔾᔪᑎᑦᑎᓐᓄᑦ, ᑐᙵᕕᒃᑯᑦ ᐃᓄᒃᑑᓕᕐᓯᒪᔪᓂᒃ ᐅᑯᓂᖓ ᑎᑎᖅᑲᓂᒃ 
ᓇᑦᓯᐅᔾᔨᓛᕐᐳᑦ ᐊᑐᐃᓐᓇᐅᓕᑐᐊᖅᐸᑕ. ᕿᓚᓈᕐᐳᒍᑦ ᑭᐅᓛᕐᓂᓯᓐᓂᒃ.  

ᑎᑎᕋᖅᑐᖅ,  

 

 

ᕼᐋᓇ ᐅᓂᐅᖅᓵᒐᖅ 
ᐊᐅᓚᑦᓯᔾᔪᑎᓂᒃ ᐊᐅᓚᑦᓯᔨᒻᒪᕆᒃ 
 
 
 
 
 


	Letterhead - Copy (2)
	Letterhead - Copy



